
. Yn ei gyfarfod diwethaf, penderfynodd y pwyllgor hwn fel a ganlyn:-

“(a) Argymell y dylai Gwynedd fabwysiadu eu canllawiau eu hunain ar y defnydd o
gyfryngau cymdeithasol.

(b) Argymell sefydlu is-grwp ar y cyd gyda’r Pwyllgor Safonau i gydweithio ar lunio
canllawiau cyfryngau cymdeithasol i gynghorwyr ar gyfer Gwynedd

(gyda’r union broses ar gyfer cyflawni hynny i’'w gytuno rhwng Cadeiryddion y
ddau bwyllgor).

(c) Enwebu Cadeirydd y pwyllgor hwn, Y Cynghorydd Lesley Day, ynghyd &’r
Cynghorwyr Selwyn Griffiths a Sion Wyn Jones i wasanaethu ar yr is-grwp.”

Cyfarfu’r Grwp Tasg Cyfryngau Cymdeithasol ar 18 Tachwedd. Mynychwyd y cyfarfod
gan dri aelod o’r Pwyllgor Safonau a hefyd gan ddau o gynrychiolwyr y pwyllgor hwn.
Cafwyd trafodaeth buddiol iawn o ran manteisio a risgiau’r defnydd o gyfryngau
cymdeithasol gan gynghorwyr.

O rany ffordd ymlaen, cytunwyd i lunio protocol cryno lleol ac mae’r gwaith o lunio
hwnnw gydag aelodau’r gweithgor ar y gweill. Atodir er gwybodaeth y pwyligor y
drafft cyfredol o’r protocol fel ag y mae. Y bwriad yw y bydd y Grwp Tasg yn
cymeradwyo drafft terfynol yn yr wythnosau nesaf gan ymgynghori yn eang gyda
phob aelod o’r Cyngor wedi hynny gyda golwg ar i’r Pwyllgor Safonau ei fabwysiadu
yn ei gyfarfod nesaf a’i gyflwyno i'r Cyngor llawn ar 6 Mawrth.

Yn amlwg, gan na fydd cyfarfod pellach o’r pwyllgor hwn cyn hynny, byddai’n dda
cael sylwadau cychwynnol y pwyllgor yn awr, gan gofio y bydd modd i bob aelod
ymateb maes o law i'r ymgynghoriad ehangach.

Gwahoddir unrhyw sylwadau cychwynnol ar y protocol drafft cychwynnol sydd
ynghlwm.




